
లలనాభూలలనా

నీళా మహిళాసనాథ నిరుపమమేధా

లీలాకటాక్షవీక్షణ

పాలితనతయూధ సర్పపత్తననాథా.

	తే.	
అవధరింపు మగస్త్యసంయమివరుండు, శౌనకున కిట్లనియె నట్లు సకలదేశ

ములఁ జరించుచు నారదమునివరేణ్యుఁ, డురుతరామోదహృదయుఁ డై యొక్కనాఁడు.

నారదుండు సర్పపురము చేరుట

	చ.	
చని చని కాంచె సిద్ధసురచారణయక్షభుజంగకన్యకా

జనకుచకుంభసంభృతవిశంకటసంకుమదైణనాభిచం

దనఘనసారసౌరభనితాంతసుగంధిసరోభిరామమున్

ధనకనకప్రకీర్ణమణిధామము సర్పపురీలలామమున్.

	సీ.	
వేదవేదాంతప్రవీణవిప్రకులంబు, పరశుభాగవతవిభ్రాజితంబు

దీపితనవరత్నగోపురప్రకరంబు, సరసపుణ్యాంగనాసంవృతంబు

పల్లవఫలపుష్పబంధురోద్యానంబు, పావనానంతసరోవరంబు

దివ్యదేవాగారదేదీప్యమానంబు, భర్మనిర్మితహర్మ్యభాసురంబు



	 







	తే.	
భూరిగారుత్మతద్వారతోరణంబు, గురుతరానర్ఘ్యమాణిక్యకుట్టిమంబు

లాలితోదగ్రహరినీలజాలకంబు, పుణ్యనిలయంబు శ్రీసర్పపురవరంబు.

		 ఈ పేజీలో చివరి మార్పు 27 నవంబరు 2022న 18:16కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

